
At Bank Muamalat,
we make your dreams come true...

We offer you a wide range of products, ranging from trade financing as well as project and contract
financing to all sectors of the economy. Additionally, we also offer corporate finance and financial
advisory services issuance of Islamic Private Debt Securities, offshore financing, foreign currency deposits
and private banking facilities.

We were established in 1999 and we are a full-fledged Islamic institution operating under the Islamic
Banking Act, 1983 and we are fully shariah-compliant.

Our people are our assets. We provide you the best service we have to offer.

Assalamu’alaikum warahmatullahi wabarakatuh dan Salam Sejahtera.

Alhamdulillah syukur ke hadrat Allah S.W.T. kerana dengan petunjuk dan izin-Nya kita masih
merasai nikmat perjalanan hidup sehingga ke hari ini. Selawat dan salam ke atas junjungan besar
Nabi Muhammad S.A.W, keluarga baginda dan para sahabat serta para tabi’ dan tabi’in.

Dalam bidang pekerjaan, Allah S.W.T. telah menyediakan pelbagai garis panduan bagi seseorang
menjalankan tugas dengan cemerlang melalui Al-Quran. Antaranya, firman Allah yang bermaksud:

“Katakanlah (Wahai Muhammad) bekerjalah kamu, maka Allah, Rasul-Nya dan orang-orang
mukmin akan melihat pekerjaanmu itu.”
(Surah Al-Taubah:105)

Setiap pekerjaan yang dilakukan memerlukan kemahiran termasuklah penerbitan
majalah ini. Kemahiran insaniah adalah meliputi kualiti peribadi yang mencukupi
rasa tanggungjawab dan sentiasa bersikap amanah serta ikhlas dalam setiap
pekerjaan yang dilaksanakan. Sesungguhnya apabila sesuatu pekerjaan dilakukan
dengan ikhlas sudah tentu hasilnya akan cemerlang dan sempurna, seterusnya
memberi manfaat kepada orang lain.

Di samping itu, kerja yang diiringi keikhlasan dapat mewujudkan suasana
yang harmoni serta semangat kerjasama yang erat. Diharapkan
penerbitan majalah ini dapat menjadi wadah bagi warga Muamalat
mempertingkatkan ilmu dan melahirkan mutu kerja yang berkualiti lagi
produktif.

Selain itu, Rasulullah S.A.W. juga telah mendidik kita untuk melakukan
pekerjaan dengan sepenuh hati sepertimana dalam sabda Baginda
yang bermaksud:

“Sesungguhnya Allah suka kepada seseorang yang apabila
melakukan sesuatu Kerja atau tugas dia melakukannya dengan
tekun dan teliti.”

(Hadith Riwayat Bukhari)

Sejenak
Bersama...

Y.BHG. DATO' MD. SALEH BIN HJ AHMAD @ MD.
AHLI JAWATANKUASA SYARIAH,
BANK MUAMALAT MALAYSIA BERHAD.

Selawat dan salam ke atas junjungan besar Nabi Muhammad S.A.W, s
keluarganya, para sahabat, tabi' dan tabi'in serta para ilmuan. Di kesempatan i
memanjatkan setinggi-tinggi kesyukuran ke hadrat Allah S.W.T. dengan izin-Nya
majalah Al-Muamalat ini dapat diteruskan sehingga edisi yang keempat, atas ke
dan komitmen daripada Seksyen Penyelidikan dan Pembangunan, Jabatan Sy
Muamalat Malaysia Berhad.

Usaha-usaha yang dijalankan oleh banyak pihak dalam menegakkan sistem Mua
amatlah dialu-alukan agar umat Islam tidak terus terperangkap di dalam sistem
konvensional yang jelas bertentangan dengan Islam. Peranan dalam me
maklumat dan informasi juga penting dan perlu diteruskan dalam menyebarka
kesedaran kepada masyarakat berkenaan perkara ini.

Pencapaian dan kemajuan yang dikecapi di dalam sektor perbankan Isla
dibangunkan tanpa mengetepikan hukum Syara’ yang sebenar. Janganlah
mengejar keuntungan duniawi kita mengambil mudah semua hukum-huku
menolak pandangan ulama’ sewenang-wenangnya. Lebih dahsyat lagi, kita me
pelbagai helah, sebab dan alasan demi mendapatkan apa yang diinginkan.

Akhir kalam, semoga para pembaca terutamanya ahli keluarga BMMB dapat
manfaat dan mengamalkan ilmu-ilmu berguna yang terkandung di dalam maja
ilmu dan pengetahuan kita sentiasa bertambah. Sesungguhnya, ilmu tanpa
pohon yang tidak berbuah. Wallahua'lam.

Sekian, terima kasih.

Di sebuah balairaya...

Alhamdulillah, mudah-
mudahan ada perubahan.
Bukankah Allah dan Rasul-Nya
suruh saling tegur-menegur.
Allah gambarkan sesama
Muslim bagaikan satu anggota,
kaki kiri tersengat, kaki kanan
pun terasa.

> 2

Amboi! Semakin menyengat cik J '

lebah kita ni, ada yang terkena
sengat...

LAMAN WAHYU

Firman Allah S.W.T. yang bermaksud:

“Wahai orang-orang yang beriman, jadilah kamu orang-orang yang benar-benar menegakkan Keadilan, menjadi saksi kerana Allah,
biarpun terhadap dirimu sendiri ataupun ibu bapamu dan kaum keluargamu. Jika ia kaya ataupun miskin, Allah lebih mengetahui
keadaan keduanya, maka janganlah kamu mengikuti hawa nafsu, sehingga kamu tidak berlaku adil. Jika kamu memutar belitkan,
atau enggan menjadi saksi, sesungguhnya Allah Maha Mengetahui segala apa yang kamu kerjakan.”

(An-Nisa’:135)

Pengajaran Ayat:

1.

Di antara nilai-nilai kemanusiaan yang asasi yang dibawa oleh Islam dan dijadikan sebagai pegangan kehidupan peribadi, rumah tangga dan
masyarakat adalah “Keadilan.” Adil bermaksud meletakkan sesuatu pada tempatnya atau menerima hak tanpa lebih dan memberikan hak orang
lain tanpa kurang.

Keadilan Islam adalah keadilan yang sebenarnya (haqiqi) kerana ia bersifat syumul dan seimbang, meskipun terhadap diri sendiri, ibu bapa,
keluarga ,teman rapat ataupun terhadap musuh sekalipun, kita dituntut supaya tetap berlaku adil.

Lawan kepada adil adalah zalim ataupun meletakkan sesuatu perkara bukan pada tempatnya. Tanpa berpegang pada iman yang teguh, manusia
boleh dipengaruhi oleh kepentingan peribadi atau kebendaan sehingga mereka sanggup melakukan kezaliman walaupun pelaksanaan keadilan
itu lebih nyata.

. Menurut Islam keadilan dan kezaliman boleh berlaku pada diri sendiri dan pada orang lain. Asas keadilan ialah iman, amal soleh dan akhlak

mulia dan asas kezaliman ialah kufur, maksiat dan akhlak yang hina. Selain itu setiap orang hendaklah menjaga hak, keperluan dan kehormatan
rohani dan jasmani untuk diri sendiri atau orang lain.

. Maka seharusnya seseorang muslim dan mukmin itu menegakkan keadilan dan kesaksian yang jujur serta tidak berbuat zalim semata-mata

kerana Allah dan meninggalkan segala larangan-Nya kerana takut kepada azab-Nya yang pedih. Wallahua’lam.

Antara asas-asas bagi melaksanakan keadilan kepada orang lain ialah:

1. Iman dan takwa kepada Allah.

2. Amanah, bertanggungjawab dan ihsan.

3. limu dan kebenaran bersumberkan Al-Quran, hadith, ijma’ dan gias.

4. Berpandukan kaedah atau prosedur melaksanakan hukum
menurut undang-undang Islam.




Tokoh Ekonomi Islam

SYEIKH TAQI USMANI

Syeikh Muhammad Taqi Usmani adalah seorang sarjana mazhab Hanafi dari Pakistan. Beliau memegang jawatan sebagai hakim di Mahkamah Syariah
Persekutuan Pakistan dari tahun 1980 hingga 1982 dan majistret untuk rayuan Syariah di Mahkamah Tinggi Pakistan dari 1982-2002. Beliau adalah
seorang ahli dalam bidang figh Islam, ekonomi dan hadith. Selain itu beliau menduduki kerusi di Majlis Syariah lembaga-lembaga Islam berprestij, dan
merupakan salah seorang penulis Islam yang paling berpengaruh di luar Timur Tengah.

Biografi

Beliau dilahirkan di Deoband, sebuah bandar di daerah Saharanpur
dari Uttar Pradesh, India, pada tahun 1943. Setelah tamat pengajian
di Darul Ulum Karachi, beliau mengkhususkan diri dalam fikah di
bawah bimbingan ayahnya, Mufti Muhammad Shafi Usmani. Beliau
menerima gelaran Takhassus dalam pendidikan Islam dari Darul
Ulum Karachi pada tahun 1961. Selain itu, beliau memperoleh ijazah
sarjana dalam sastera Arab dari Universiti Punjab dan sarjana muda
undang-undang dari Universiti Karachi. Beliau telah dianugerahkan
sanad untuk mengajar hadith daripada beberapa orang ulama
terkenal seperti Syaikh Hasan Mashat, Mufti Muhammad Shafi
Usmani, Maulana Idris Kandhlawi, Mufti Rashid Ahmad Ludhianvi,
dan Shaikhul Hadis Muhammad Zakariyya Kandhlawi.

Syeikn Muhammad Tagi Usmani adalah insan yang telah
mempelopori konsep perbankan Islam di Pakistan apabila Bank
Meezan didirikan. Selain itu, beliau telah menulis sejumlah buku
di dalam Bahasa Arab, Urdu, dan Inggeris berkaitan dengan isu-isu
Islam di samping koleksi artikel tentang perbankan dan kewangan Islam yang telah diterbitkan di dalam pelbagai jurnal dan majalah.

Pada Mac 2004, beliau telah menerima pengiktirafan daripada Perdana Menteri dan juga Timbalan Presiden Kerajaan Emiriah Arab Bersatu, Mohammed
bin Rashid Al-Maktoum yang telah menyampaikan anugerah penghargaan kepada beliau sebagai penghargaan di atas jasa seumur hidup dan prestasinya
dalam bidang kewangan Islam sempena Forum Kewangan Islam Antarabangsa (IIFF) di Dubai.

Selain itu, beliau juga aktif mengajar kitab Sahih Al-Bukhari, fikah, dan ekonomi Islam di Darul Ulum Karachi selain dikenali kerana pidato-pidatonya
yang hebat.

Penglibatan

Di samping berkhidmat dalam sektor perbankan dan kewangan islam di Pakistan, beliau juga merupakan anggota beberapa pertubuhan, antaranya
seperti berikut;

®  Naib Pengetua Darul Ulum Karachi, Pakistan (sehingga kini)

®  Ahli tetap Akademi Figh Islam, Jeddah

®  Pengerusi Majlis Syariah, Pertubuhan Perakaunan dan Pengauditan untuk Institusi Kewangan Islam, Bahrain

®  Pengerusi Majlis Syariah Bank Negara Bahrain

®  Pengerusi Majlis Syariah, Amana Investment Ltd, Sri Lanka

®  Pengerusi Majlis Syariah, Bank Islam Abu Dhabi, Emiriah Arab Bersatu

®  Ahli Lembaga Penasihat Syariah Guidance Financial Group, Amerika Syarikat Pengerusi Majlis Syariah Bank Meezan, Pakistan
Penerbitan

Beliau juga aktif dalam penulisan, yang mana antara hasil tulisan beliau yang telah diterbitkan adalah seperti berikut:
®  An Introduction to Islamic Finance yang telah diterbitkan pada tahun 1998;
Islam and Modernism, terbitan Adam Publishers & Distributors, India, pada bulan Mei 2005;
Ahkam Al-Tawarruq wa Tatbiquhu Al-Ma’rafiyyah, diterbitkan dalam majalah Majma’ Al-Figh Al-Islamiy pada tahun 2009;
Takmila Fathul Mulhim. Ulasan kepada Sahih Muslim yang ditulis di dalam bahasa Arab sebanyak 6 jilid;
Fatwa- fatwa Kontemporari; dan
Pelbagai lagi yang diterbitkan di dalam Bahasa Urdu, Arab, dan Inggeris.

Indahnya Perbankan Islam

DENDA LEWAT BAYAR DI
BANK ISLAM RIBA?

Ditulis oleh: Ustaz Zaharuddin Abdul Rahman

Di dalam praktis perbankan Islam yang mengenakan sejumlah
wang sebagai denda itu sebenarnya adalah dianggap bayaran kos
rugi (ta'widh atau ‘compensation’) yang dihadapi oleh Bank akibat
pelanggan tidak membayar hutangnya kepada bank dalam waktu
yang telah dijanjikan, pembaca perlu membezakan bayaran ganti
rugi yang dikenakan oleh bank-bank Islam dengan penalti oleh bank
konvensional.

Ganti rugi atau ‘compensation’ yang dikenakan oleh Bank Islam
adalah terhasil dari proses jual beli dengan bayaran ansuran yang
dijanjikan pada waktunya. Manakala penalti Bank Konvensional
adalah hasil dari kontrak pinjaman semata-mata.

Menurut sebahagian ulama seperti Syeikh Mustafa Az-Zarga, Syeikh
Muhammad Sadiq Ad-Dharir, Sheikh Abdullah bin Mani’, Majlis
Penasihat Shariah Bank Islam Jordan, dan Fatwa Persidangan dallah
Al-Barakah (Dr. Muhyidin Al-Qurra Daghi, Musykilat Ad-Duyun Al-
Mutaakhirat, International Shariah Dialogue, BNM, 8 Nov 2006).

Menurut mereka keharusan ini berdasarkan ‘Maslahat Mursalat’
dan tindakan mengenakan gantirugi ini adalah harus bagi menyekat
orang ramai mempermainkan bank-bank Islam dengan sengaja
tidak membayar atau melewatkan bayaran walaupun pada
ketika mempunyai wang, ia dinamakan ‘mumatil’ iaitu perbuatan
menangguhkan membayar hutang seperti yang disebut oleh Nabi
S.A.\W. yang bermaksud:

“Penangguhan sengaja (dari membayar hutang) oleh orang yang
berkemampuan adalah satu kezaliman”
( Riwayat Al-Bukhari, no 2167, 2/799)

Justeru, di ketika zaman lemahnya amanah manusia untuk membayar
hutang mereka dan menyekat mudarat besar daripada berlaku
kepada bank-bank Islam dan juga pemiutang, maka apabila bayaran
ansuran yang dijanjikan tidak dilangsaikan pada waktunya, ta'widh
(ganti rugi) akan dikenakan. Sebahagian ulama mengharuskan
jumlah ganti rugi ini digunakan oleh Bank dengan syarat ianya adalah
tidak melebihi jumlah sebenar kerugian.

Sebarang wang lebih dari kerugian sebenar tidak boleh digunakan
oleh bank-bank Islam. Manakala sebahagian besar ulama lain
berpendapat bahawa ta'widh yang dikenakan oleh bank Islam ini
(menurut majoriti ulama sedunia) adalah tidak boleh dimasukkan
di dalam pendapatan bank Islam, malah mestilah di agihkan untuk
tujuan kebajikan kepada orang miskin dan fakir sahaja.

Konsep yang digunakan adalah konsep sedekahkan duit (ta’widh =
ganti rugi) kepada fakir miskin adalah dibuat atas konsep litizam at-
tabarru’ yang disebut di dalam kitab Figh Mazhab Maliki.

la bermakna semua pelanggan memberikan komitmen jika ia
gagal memenuhi janji untuk membuat pembayaran hutangnya
kepada bank dalam waktu yang telah dipersetujui, ia berjanji akan
bersedekah dan melantik pihak bank untuk mengagihkannya. Di
kebanyakan bank-bank Islam, Jabatan Syariah dan Majlis Penasihat
Syariah yang akan memantau, malah keputusan Maijlis Penasihat
Syariah juga, mewajibkan akaun yang diasingkan bagi tujuan ini.
Hasilnya, setiap jumlah yang terkumpul daripada ta’'widh akan terus
masuk ke akaun khas ‘charity’ (kebajikan) sebagai contoh. la pula
tidak boleh disalurkan kepada kebajikan kecuali setelah disahkan
layak oleh Majlis Penasihat Syariah. Kesimpulannya, isu ini dibawa
ke persidangan Figh Malaysia dan Sedunia, keputusannya bagi
menyekat kecuaian sengaja ini, maka diharuskan mengenakan
denda ta’widh dengan syarat ianya hanya 1% sahaja, ia tidak bersifat
‘compounding’.

Pembaca perlu faham bahawa penalti yang dikenakan oleh bank
konvensional adalah ‘compounding’. Ertinya, penalti ini akan
dimasukkan ke dalam jumlah pinjaman dan jika kena penalti lagi,
maka peratusan penalti akan disandarkan kepada jumlah pinjaman
asal beserta penalti terdahulu. Ini adalah zalim dan amat menindas.

Dipetik daripada: www.zaharuddin.net (Dengan izin)




PENDAHULUAN

Pembangunan ekonomi merupakan topik yang sering dibicarakan
di kalangan sarjana-sarjana Islam. Walaubagaimanapun isu ini
kadang-kadang disalah ertikan sehingga kadangkala ianya terhad
kepada perbicaraan yang sempit sahaja iaitu perbahasan di
sekitar pertumbuhan ekonomi. Sepatutnya pembangunan ekonomi
(economic development) tidak disama ertikan dengan pertumbuhan
ekonomi (economic growth). Kertas ini cuba meninjau sebahagian
daripada pembangunan ekonomi iaitu menyentuh mengenai peranan
pasaran kewangan menurut perspektif Islam.

DEFINIS| PASARAN KEWANGAN DAN BURSA

Terdapat beberapa definisi yang berhubung dengan pasaran
kewangan dan bursa yang boleh dijelaskan seperti berikut:

i Definisi Pasaran Kewangan

Rasalan Haji Ali (1993) mendefinisikan pasaran kewangan sebagai
pasaran yang mengendalikan jual beli aset-aset kewangan sama ada
jangka pendek atau jangka panjang. Pasaran kewangan disebut juga
pasaran sekuriti.

Abdul Ghafar Ismail (1991) menjelaskan bahawa pasaran kewangan
dapat dibahagikan kepada dua kumpulan utama, iaitu pasaran dana
atau aset kewangan jangka pendek dan pasaran yang mengendalikan
aset kewangan jangka panjang. Pasaran yang mengendalikan dana
jangka pendek adalah terdiri daripada dua jenis iaitu pasaran wang
dan pasaran asing. Pasaran yang mengendalikan aset kewangan
jangka panjang dirujuk sebagai pasaran modal dengan Bursa Saham
Kuala Lumpur (sekarang disebut Bursa Malaysia) dan Bursa Saham
Bumiputera (BSB) sebagai gedung perdagangan bagi semua sekuriti
yang dibeli dan dijual dalam pasaran modal.

saran
wangan
am

iii. Definisi Bursa

Menurut Sulaiman (1982) bursa ialah suatu himpunan segala aktiviti
yang disempurnakan pada suatu tempat yang khusus di antara
sekumpulan manusia untuk melakukan transaksi berkaitan dengan
produk pertanian, perusahaan atau saham dan bon, sama ada barang
transaksi itu nyata secara langsung di tempat berlangsungnya
transaksi itu - wujud aset - atau tidak nyata pada tempat transaksi
itu atau sememangnya tidak wujud (secara fizikal) pada masa
transaksi berlaku tetapi akan wujud pada masa akan datang.

Menurut Dr. Husin ‘Umar (1979) bursa ialah tempat pertemuan
pegawai-pegawai bank (bankers) dan broker-broker (stock brockers)
untuk menguruskan transaksi saham dan bon.

iii. Pendapat yang melihat pasaran kewangan ialah bursa-
bursa

Menurut Dr. ‘Ali Mahyuddin Al-Qurrah Daghi (1992) pula, pasaran
kewangan atau disebut juga sebagai bursot (bursa-bursa) ialah
tempat-tempat yang khusus berkaitan dengan aktiviti- aktiviti perniagaan
yang melibatkan pertukaran matawang, wang, saham dan bon, sijil-
sijil perniagaan dan simpanan dan sebagainya selain daripada aktiviti
pertukaran barangan di antara pengeluar dengan peniaga.

Melihat kepada definisi-definisi yang diberikan boleh dianggap
bahawa pasaran kewangan adalah lebih umum berbanding dengan
bursa di mana pasaran kewangan mengendalikan aset jangka
pendek dan jangka panjang. Manakala bursa pula ialah organisasi
yang menyediakan tempat atau kemudahan untuk pembeli dan
penjual menjalankan urus niaga sekuriti yang terdapat pada bursa
tersebut. Dalam konteks pasaran kewangan, peranan bursa adalah
begitu terserlah.

PERANAN BURSA DALAM PASARAN KEWANGAN

Pemikiran mengenai bursa lahir di atas prinsip masalih mursalah.
la adalah amat penting bagi memperluaskan aktiviti perniagaan dan
ekonomi yang merupakan nadi kehidupan bagi masyarakat yang
bertamadun.

Bursa pada masa sekarang ini dilihat sebagai satu cara untuk
menyampaikan tujuan syariat yang berkaitan khusus dengan
pemeliharaan harta dan pembangunannya, maka manusia seluruhnya
amat memerlukan kehadiran bursa ini bagi menampung keperluan
manusia khususnya bagi tujuan pelaburan. Bursa ini dilihat mampu
menyelesaikan banyak perkara dari segi susunan pentadbiran dan
perkembangan urusniaga dan hal ini tergolong dalam kategori
masalih mursalah dan siasah syar’iyyah yang diwujudkan oleh
pemerintah bagi mempastikan penglibatan manusia dalam pelbagai
aktiviti yang sesuai selama mana tidak bertentangan dengan asas-
asas syariat (Ghabid, ‘Abd Allah & Al-Khaujah 1990).

Sesungguhnya Islam amat menggalakkan pelaburan harta tanpa
membekukannya sehingga ia dimakan (menjadi kurang) oleh zakat.
Berasaskan kepada konsep ini, pemikiran tentang bursa yang cekap
dalam mengendalikan segala urusan khususnya perdagangan untuk
kemudahan manusia amat wajar. Namun kewujudan bursa tersebut
mestilah aktivitinya di bawah acuan kaedah-kaedah muamalat
syariah yang bebas daripada riba dan segala yang diharamkan oleh
Allah SW.T.

PERANAN PASARAN KEWANGAN ISLAM DI DALAM
PEMBANGUNAN EKONOMI

Pembangunan ekonomi adalah begitu luas maknanya bukan hanya
merangkumi aktiviti pengeluaran semata-mata tetapi juga akfiviti
pengeluaran yang sesuai selari dengan konsep keadilan pengagihan.
Oleh yang demikian ia bukanlah sekadar aktiviti ekonomi semata-
mata tetapi juga merangkumi praktikal insan bagi pembangunan
insaniah dan kemajuannya merangkumi dua aspek: kerohanian dan
material.

Konsep pembangunan ekonomi ini telah dibincangkan oleh sarjana-
sarjana Islam silam yang diletakkan di bawah tajuk memakmurkan
(‘imarah) dunia seperti firman Allah S.W.T. di dalam Surah Hud ayat
6 yang bermaksud:

“Dialah yang menjadikan kamu dari bahan-bahan bumi, serta
mengkehendaki kamu memakmurkannya”

Ayat ini menjelaskan tentang tanggungjawab manusia dan istilah
‘imarah merangkumi pembangunan ekonomi. Islam dengan
manhajnya yang syumul atau sempurna melihat pembangunan
ekonomi tidak terpisah sama sekali dengan segala bidang yang
lain. Sekiranya kita memahami pada hari ini bahawa pembangunan
ekonomi adalah memenuhi apa vyang diistilahkan sebagai
lebihan ekonomi (economy surplus) dan menggunakannya bagi
melipatgandakan kekuatan masyarakat, sesungguhnya perkataan
yang dimaksudkan sebagai lebihan ekonomi ini sudah dibayangkan
oleh Al-Quran lebih 1400 tahun yang lampau dengan sebutan Al-’afw
sebagaimana firman Allah SW.T. di dalam Surah Al-A'raf ayat 95
yang bermaksud:

“Kemudian Kami gantikan kesusahan itu dengan kesenangan hingga
keturunan dan harta mereka bertambah banyak, dan mereka berkata:
“Sesungguhnya nenek moyang kamipun telah merasai penderitaan
dan kesenangan”, maka Kami timpakan seksaan dengan secara
mengejut dan mereka tidak menyedarinya”.

Begitu dengan perkataan Al-fadhl yang juga bermaksud kelebihan
menerusi firman Allah S.W.T. di dalam Surah Al-Nahl ayat 71 yang
bermaksud:

“Dan Allah telah melebihkan sebahagian dari kamu atas sebahagian
yang lain pada rezeki yang dikurniakanNya; dalam pada itu, orang-
orang yang diberi kelebihan itu tidak mahu memberikan sebahagian
dari kelebihan hartanya kepada hamba-hamba mereka, supaya
orang-orang itu dapat sama mempunyai harta. Maka mengapa
mereka tergamak mengingkari ni’'mat Allah itu dengan perbuatan
syirik?”

Bertitik tolak daripada petunjuk Al-Quran ini, tidak hairan jika kita
melihat penulisan-penulisan berhubung dengan pembangunan
ekonomi pada peringkat awalnya sudah dikuasai oleh penulis-penulis
Islam beberapa kurun lamanya seperti Ibn Khaldun yang meninggal
pada 784 Hijrah yang terkenal dengan kitab Muqaddimah begitu
juga Imam Abu Yusuf yang meninggal pada 182 Hijrah di dalam
kitab Al-Kharaj yang ditugaskan oleh khalifah Harun Al-Rasyid yang
dianggap sebagai suatu pencapaian paling cemerlang mengenai
pembangunan ekonomi (Syakiri 1408H).

Menurut Mar’iy kitab berkenaan Al-Kharaj oleh Abu Yusuf bukanlah
kitab yang paling awal ditulis hanya ianya dianggap sebagai kitab
yang mula-mula ditemui yang membicarakan khusus mengenai Al-
kharaj (Mar’'iy 1987).

Apabila kita melihat alam Islam kita dapati begitu melimpah ruah
hasil-hasil galian begitu juga dengan sumber tenaga manusia dan
punca-punca air. Hasil-hasil makanan hampir separuh dihasilkan
oleh negara-negara Islam seperti hasil kapas 75% dari hasil dunia,
minyak 70% dari hasil dunia, getah 75% dari pengeluaran hasil dunia,
fosfat 45% dari hasil dunia, 27% bauksit, 50% pengeluaran hasil
emas dan 70% pengeluaran minyak kelapa adalah datangnya dari
negara-negara Islam. Begitu juga hasil uranium bagi pengeluaran
nuklear juga terdapat di alam Islam (Al-Khayyat 1988).

Melihat kepada perkembangan hasil bumi dan galian yang begitu
melimpah di alam Islam, maka peranan bursa adalah amat penting
untuk mencapai pembangunan ekonomi pada peringkat global.
la dapat dihasilkan dengan menghimpunkan dana-dana lebihan
daripada pihak pelabur untuk disalurkan ke institusi-institusi dan
syarikat-syarikat yang besar di seluruh dunia. Ini adalah realiti yang
meletakkan bursa saham sebagai nadi kehidupan dalam dunia
moden. (Al-Harran 1996). Tambahan pula Islam telah menggalakkan
pelaburan harta tanpa hanya menyimpan atau membekukannya
sahaja sehingga ia menjadi semakin kurang dengan sebab zakat
setiap tahun.

KEWUJUDAN PASARAN KEWANGAN ISLAM

Bagi menggantikan sistem pasaran konvensional yang sedia ada
yang bebas daripada riba, pemikir-pemikir Islam telah melahirkan
idea mengenai pasaran kewangan Islam. Idea ini bukanlah asing
bahkan wujud istitusi-institusi kewangan Islam yang berjumlah 29
buah dan terus meningkat dengan banyaknya sehingga 192 buah
sejak 1985. Pada 1996 pula jumlah ini meningkat sehingga 198 buah
bertempat di 38 buah negara di seluruh dunia dengan aset bernilai
lebih dari 137 bilion dolar Amerika manakala jumlah simpanan
pula berjumlah lebih dari 100 bilion dolar. Keuntungan dianggarkan
mencapai 1.5 bilion dolar dengan rezab mencapai 5.7 bilion dolar
di seluruh dunia khususnya di negara-negara arab (Al-Towil 1997).

Idea mengenai Pasaran Arab Bersekutu telah terhasil sejak Ogos
1964 mengikut keputusan yang diputuskan oleh Majlis Kesatuan
Ekonomi Arab. la berlangsung ketika majlis menandatangani
perjanjian pertahanan bersekutu dan kerjasama ekonomi di antara
negara-negara Arab sehingga wujudnya ‘Majlis Ekonomi Liga Arab’
pada 1953M. Berikutnya selepas empat tahun menerusi majlis
ini lahir pula ‘Perjanjian Kesatuan Ekonomi’. Selepas tahun 1962
hanya terdapat tujuh buah negara menganggotainya tetapi selepas
15 tahun bertambah menjadi 13 buah. Majlis ini terdiri daripada
menteri-menteri kewangan dan ekonomi di kalangan negara-
negara dengan mengambil ketetapan pada 13 Ogos 1964 untuk
mewujudkan Pasaran Arab Bersekutu mengikut ketetapan bilangan



